
                                                   Waogdgo, yʋʋmd 2024 sa-sik kiuug rasem 14 

Minisr-dãmbã  maana b wakat fãa tigsgã Waogdg 

yʋʋmd 2024, sa-sik kiuug rasem  14, arb daare, 

yibeoog wakat a 9 n tall n tãag zaabr wakat a 3 sẽn 

loog mn 25, 

Sõ Egselãns kapitɛnd Ibrahim TARWOORE sẽn ya tẽngã taoor soab n le ya 

Minisr-dãmbã tigsg taoor soab n lʋɩ tʋʋmdã taoore. 

 

 

 

B zĩndame n bal n wɛgs daarã koe-zutu, 

n kelg koees b sẽn wa n taas-ba, 

n lʋɩɩs neb tʋʋm taoore, 

    la b kõ sor tɩ b sigl tʋʋm tẽn-taase. 

I.1.  PERZIDÃAS DI FASO TƲƲM ZĨIGẼ 

Tigsgã rãmb gãnega dekre-rãmb a yiibu (02). 

Pipi dekre wã, yaa sẽn na n zinig tẽn-tõrã sull sẽn get-a «Afrik zĩ-koɛɛgẽ 

(sayell) tems a tã sẽn gãd taab bũmb wʋsg zug» tɩ boond tɩ Ayeyɛsã (AYEYƐS 

)lagem-n-taare (SEYƐN- AYEYƐS), tʋʋm a sẽn segd n maane, a neb sõore, la a 

sẽn kẽnd to-to.        

Tẽn-tõrã sull sẽn get-a «sayell tems a tãabã sẽn gãd taab bũmb wʋsg zug»  

lagem-n-taarã,  (SEYƐN- AYEYƐS) yaa tẽngã tʋʋm sẽn kẽed ne «sayell tems a 

tãabã sẽn gãd taab bũmb wʋsg zug »  lagem-n taar yõneg la b pʋg-n-gɛsg wilga 

(tʋʋm-no-saka). A yaa bãng-minim tʋʋm-noor sẽn segd n sõng tẽngã taoor 

soaba,  AYEYƐS lagem-n taarã tʋʋm maaneg la b siglg nao-kẽndr tũubẽ.     

Seyɛn-Ayeyɛsã segdame me:  

- n pʋg n ges tẽms a tãabã taoor-rãmb no-rɩkds tũudum, b minisr-rãmb 

tigissi maango ;      

- n seglg tẽms a tãabã taoor-rãmb sɛgse, minisr-rãmbã tigissi, la tʋʋm-no-

bɛd zu-raad-rãmb sẽn segend AYEYƐS lagem-n taarã sɛgse;   

- n zind n mag n ges Ayeyɛs lagem-n taarã taoor kẽnd sẽn na n yɩ to-to 

kaoosg poore.   

- n wilg nao-kẽn b sẽn tagsd tɩ b segd n dɩkame, ne tʋʋm sẽn segd n maan 

sẽn na yɩlẽ n paas AYEYƐS lagem-n taarã pãnga;    

      -   n ges tɩ nin-buiida sagls AYEYƐS lagem-n taarã zug pãng paase (piuugi). 

B ninga tẽn-tõrã sull sẽn get-a «sayell tems a tãabã sẽn gãd taab bũmb wʋsg zug 

» lagem-n-taarã, tẽngã taoor soab zug-maasmẽ. 

Dekre-kãngã rɩkrã na sõngame tɩ b zĩnig tẽn-tõrã sull sẽn get-a «sayell tems a 

tãabã sẽn gãd taab bũmb wʋsg zug » lagem-n-taarã, sẽn na yɩlẽ n paam tʋʋm-no-

sak sẽn yõgend tʋʋmã sẽn kẽed ne Ayeyɛs lagem-n-taar kẽnd wɛɛngẽ.   

Dekre a yiib soabã, yaa sẽn na n wilg Burkĩna tʋʋm-noor wilg sẽn na n ges-a 

kʋʋrã wã tʋʋm maaneg ne a pʋɩɩb yell (enerzi atomik) b sẽn boond tɩ Abeyeya 

(ABEA) wã luglgu, tʋʋm a sẽn segd n maane, a yõgneg soaya, la a sẽn kẽnd to-

to.  

Tẽngã taoor soab togls wilgr poore, yʋʋmd 2023, zĩ-likr kiuugu, Kʋʋrã wã, tẽn-

gãongã tẽngr la zug laog gesg yell Ministɛɛrã ne Risi tẽngã Sosɩyete ning sẽn 

get-a enerzi atomikã tʋʋm yell tɩ b boond tɩ Rosatomã (ROSATOM) maana nug 

tikr wʋm-taab ne lagem-taab noy sebr zugu, sẽn na yɩlẽ n yidg tẽngã ẽndistri 

nikleyɛɛr sẽn kẽed ne kʋʋrã wã, baoosmã, lozid-rãmbã tʋʋm la logtoeemdã 

wɛɛngẽ.   

Dekre-kãngã tʋlsmã yaa sẽn na n lugl Burkĩna tʋʋm-noor wilg sẽn na n ges-a 

enerzi atomikã yell b sẽn boond tɩ Azãas bũkĩnabɛ de lenerzi nikleyɛɛrã, sẽn na 

yɩlẽ n yõgeng tʋʋm nins fãa sẽn tar tõkr ne kʋʋrã wã lozin-rãmb tʋʋmã (ẽdistri 

nikleyɛɛrã). 

Yaa wala sẽn pʋdã kẽere :  

- n  kẽes b toog kʋʋrã wã tʋʋm nao-kẽn la b rabay gãnegrẽ, b pʋg-n-gɛsg la 

b magbẽ, wala sẽn zems ne tẽngã toglsã la yel-pakdsã b sẽn wilgã, sẽn tar 

tõkr ne ministɛɛr-rãmb la tʋʋm-noy nins sẽn get-b rẽ yellã ;     

- n maan baoosem la b kõ b tagsg tẽngã tʋʋm-gãnegdg zug sẽn kẽed ne 

enerzi atomikã tʋʋm wɛɛngẽ, sẽn zems ne goofneerã sẽn dɩk togls la a 

gãneg yel-pakds ninsã ;    

- n kẽes b meng enerzi atomikã tʋʋm bʋʋd wɛɛngẽ noy rɩkre (gãnegre) ;    



Svn 6 Svn 32 zugu 
PP-G/TRANS N°027-2024 du 14 août 2024 

- n tũ nao-kẽna, n kõ bõn-tuudsi la tõog sẽn na sõng ne nikleyɛɛrã tʋʋm-

minim la a baoosem wɛɛngẽ yidgri.   

Dekre-kãngã rɩkrã na n sõngame tɩ b lugl Burkĩna enerzi atomikã tʋʋm-noor 

wilga, sẽn na yɩlẽ n paam lagem-n-taar teoog n yidg Burkĩna Faso 

elektronikleyɛɛrã tʋʋm-gãnegdga.   

I.2. PERMIYE MINISRÃ TƲƲMD ZĨIGẼ 

Minisr-rãmbã tigsgẽ, b gãnega dekre n wigd gofneerã neb tõodo.  

Dekre-kãngã tʋlsma yaa sẽn na n lebg n sigl gofneerã neb tõodo, wala dekre 

l°2024-0908/PRES/PM b sẽn gãneg yʋʋmd 2024, sa-sik kiuug pipi raar sẽn kẽed 

ne Gofneerã neb sõor b sẽn yãkã.   

Dekre-kãngã yaa sẽn kẽed ne b sẽn welg :   

- tẽn-torã koamb wubri, buud goam kaorengo, la a piuug kũun 

ministɛɛrã b sẽn boond tɩ Menapeyɛlɛn (MENAPLN) ne Yĩn-wɩsgre, 

kom-bɩɩb koglgo, la tʋʋm luglg ministɛɛrã. Welg-kãngã na n sõngame tɩ 

lugl karen-bi-bãoones kaorengo, buud goam zãmsgo, la a piuug kũun 

ministɛɛre, ne karen-bi-bɛd kaorengo, tʋʋmd la bãng-minim zãmsg 

ministɛɛre;  

- Kademse, tʋʋm tõod pʋɩɩbo, la yõ-koglg gesg yell ministɛɛrã b sẽn 

boond koɛɛg-koɛɛg tɩ Matedeyɛsã (MATDS) sẽn yɩ sabab tɩ b lugl yõ-

koglg gesg yell ministɛɛre, ne kadems la nin-buiid kẽn koglg gesg yell 

ministɛɛre.Tõ-kãngã na n sõngame tɩ b kell n ges tãrãspoorã ne zĩigã neng 

yalẽ baoosem kademsã la nin-buiidã kẽn koglg gesg yell ministɛɛrẽ.      

Wilgdame tɩ b basa ministɛɛr ning sẽn get-a tãrãspoore, galen-tẽnsẽ kẽna, nin-

buiid vɩɩm la b laog koglg soay zut yellã t’a lʋɩ, t’a tʋʋmã sẽn kẽed ne nebã pʋg-

n-gɛsg la b yõ-koglg soy zutã, yaa yõ-koglg ministɛɛrã n get rẽ yelle.   

Dekre-kãngã rɩkrã na n sõngame tɩ b yals wilg gofneerã neb tõodo, sẽn na yɩlẽ tɩ 

b tõog n maan b tʋʋmã neere.   

I.3. LAOG KẼGSGO, NE A TALL-N-TƲM LA YIDGR SOAY BAOOB 

MINISTƐƐRÃ  ZĨIGẼ  

Tigsga-rãmb ganega dekre-rãmb a naase (04). 

Pipi dekre wã, yaa b sẽn kõ tʋʋm-noor sẽn get nin-buiidã sẽn kẽes b toog ne 

ligd-loabã, n  na n naag taab n tʋm b tʋʋmã tɩ b boond tɩ Apɛkã (APEC)sor t’a 

naag (kẽes) a laogã Burkĩna Sosɩyete ning sẽn get-a tomaatã tʋʋm maaneg yell tɩ 

boond tɩ Sobeto S.A (SOBTO S.A.) loagẽ wã.     

Burkĩna Sosɩyete ning sẽn get-a tomaatã tʋʋm maanegã luglg yam-yãkr tũu ne 

loag-kẽesdba tʋlsem, b sẽn rat tɩ tomaatã tʋʋm piuug Burkĩna Faso wã yĩnga. A 

tʋʋmã maaneg ligd na n yii nin-biuudã nengẽ.       

Apɛk sẽn dɩk laog (ligd la te-tʋmdse) ning b sẽn kams nin-buiidã nengẽ, n tɩ 

naag ne Sobeto S.A rẽndã tʋʋmã maane yĩngã, yaa sẽn na yɩlẽ tɩ Sosɩyete wã sɩd 

tõog n tʋm a tomaatã koobo, a neng a to toeeng (tãrãasformasõ) la koosg zĩig 

fãa.       

Dekre-kãngã rɩkrã yɩ sabab tɩ tʋʋm-noor sẽn get nin-buiidã sẽn kẽes b toog ne 

ligd-loabã, n  na n naag taab n tʋm b tʋʋmã kẽes Burkĩna Sosɩyete ning sẽn get-a 

tomaatã tʋʋm maaneg yellã pʋg ligd sõor sẽn ta Seefa ligdã 350 000 000 sẽn ya 

aksõ-rãmb 35 000, aksõ fãa sẽn yikd Seefa ligdã wakɩr 2 000 yĩnga, bũmb sẽn 

wilg tɩ ligdã Apɛk sẽn paasã yaa ligd-tʋmgã  20%.    

Dekre a yiib soabã yaa sẽn kẽed ne b sẽn da n paas laog la vɩɩm-n-taar wɛɛnngẽ 

yidgr b sẽn boond tɩ Ɛfbedeyeyɛsã (FBDES), ne waogdg komindã ligd-tʋmdg  b 

sẽn kõt  Sosɩyete ning sẽn get-a nin-buiidã tãrãspoor yell waogdg pʋgẽ wã tɩ b 

boond tɩ SOTRAKO wã  sõore.    

Rasmã noorã tɛka, SOTRAKO wã tara zu-loees sẽn kẽed ne ligd la a kiblgã 

wɛɛngẽ, ba ne Leta wã wakat fãa teelgã, n kɩt t’a tʋʋmdã taoor kẽnd na n yɩ 

toogo.  

D sã n get SOTRAKO wã  tʋʋmd sẽn sõngd ne nin-buiidã kẽn galẽ-tẽmsã pʋgã, 

la sẽn tɩ yɩɩda,  karem-biisã ne inivɛrsite wã kambã, Gofneerã rɩka noor n na n 

lebg n siglg-a, n ges n paas a ligd-tʋmdgã, sẽn a yɩlẽ t’a tʋʋmdã kell n kẽng 

taoore, la a mao t’a kiblgã yɩ sõama. 

Lebg-n-sigl-kãngã yĩnga, SOTRAKO maana tigs-kaseng sẽn zẽng ne a wakat 

fãa tɩgs-kasemsã, yʋʋmd 2024, yʋʋm-vẽkr kiuug rasem 24 raare, la a pʋgẽ, b 

yiisa sebr n wilg tɩ b na n paasa sosɩyete wã ligd-tʋmdg sẽn da ya seefa ligdã 

milyõn 800 wã tɩ ta seefa ligdã milyaar a 5, la Leta wã ne a wilsã aksõ-rãmb na n 

taa 75%, tɩ tʋmd-m-mengẽ-rãmbã nengẽ yɩ 25%.  

Dekre-kãngã rɩkrã na n yɩɩ sabab tɩ b n paas laog la vɩɩm-n-taar wɛɛnngẽ yidgrã, 

ne waogdg komindã ligd-tʋmdg b sẽn kõt  Sosɩyete ning sẽn get-a nin-buiidã 

tãrãspoor yell waogdg pʋgẽ wã tɩ b boond tɩ SOTRAKO wã  sõore.  

Dekre a tãab soabã yaa sẽn kẽed ne b sẽn yals noy n na n ges Leta wã 

tʋmtʋmdb ne nin-tikds nins sẽn maand tʋʋm toor zallã  yaood yelle.            

Yaa dekre l°2012-720/PRES/PM/MEF b sẽn dɩk yʋʋmd 2012, bõn-bɩʋʋng kiuug 

rasem 11 daarã, ne dekre l°2016-154/PRES/PM/MINEFID/MJDHPC b sẽn dɩk 

yʋʋmd 2016, tʋʋl-nif kiuug rasem a 7 daarã, kiis poor la b rɩk Dekre-kãngã sẽn 

kẽed ne Burkĩna Faso kademsã tʋmtʋmdb ne nin-tikds tʋʋm toor zallã kũuni, la 

bʋ-kaoodbã tʋʋm toor zallã maaneg yaood noy gãnegr wɛɛngẽ   . 

Yaa minisr-rãmbã tigsg ning b sẽn zinig yʋʋmd 2024, sigr kiuug rasem 12 raarã 

pʋg la b rɩk dekre-kãensã kiisgã noore, b sẽn ges zuloees nins sẽn be b tũubẽ wã, 

ne tʋʋlsem sẽn kẽed Leta wã, ne a wilsã zɩɩb kibl tɩ zems wa sẽn segdã.     

D sã n na n mag-b n gese, dekre-kãngã waa ne tedg-paal dekre-rãmb a yiibã noy 

rẽems b sẽn da tũ zĩ-kãng wɛɛngẽ wã. Kẽer yaa wa sẽn pʋgdã : 

- Tʋʋm nins b sẽn sẽgd n yao wã sõor boogre ; 

- Nin-tikds sẽn pa tʋʋm kadems tʋʋm gesg yell no-tikdg sẽn tũud sor 

gãnegre ;   

- Sull ning sẽn sigind-a tigiss b sẽn mi tiirã gesg yell kibl sõngo . 

Dekre-kãngã rɩkrã na n sõngame tɩ b tõog n ges tɩ Leta wã kadems kẽn yɩ sõama, 

la ges me n boog Leta wã ne a wilsa kiblg zɩɩbo.  

Dekre a naas soabã yaa sẽn kẽed ne neb toor zall tẽngã zãndarm-rãmb ne 

polɩɩs-rãmb sẽn kogendã, tʋʋm maaneg la b yaood noy gãnegr la b bõn-tũuds 

baoobo .   

Koglgã tʋʋm maaneg yaa neba, tʋʋm-minim la yõneg rabay sẽn lagem taaba, b 

sẽn yãk n na beooge, n bao n bãng la gɩdg nin-saal bɩ nin-buiid sulã yĩng 

burkĩndlim la b yam gãag zu-loɛɛg buud fãa.   . 

Leta kademsã, reezõ, porvẽns la komind-rãmbã taoor-rãmb koglg tʋʋm ka be 

dekre-kãngã pʋg ye. 

Dekre-kãngã rɩkrã na n sõngame tɩ yalsg neb toor zall tẽngã zãndarm-rãmb ne 

polɩɩs-rãmb sẽn kogendã, tʋʋm maaneg la b yaood noy gãnegr la b bõn-tũuds 

baoobo.  

I.4. BURKĨNA NE TẼN-TAAS ZOODO, ZEMS-N-TAAR NA ZĨND 

TẼMSÃ NE TAAB SƲKA, LA BURKĨNABƐ-RÃMB SẼN BE TẼN-ZẼMS 

GESG YELL MINISTƐƐRÃ ZĨIGẼ.  

Tigsga-rãmb ganega dekre, n wilg tɩ na n yalsa Burkĩna Faso Kõnsillã sẽn be 

Maniy sẽn ya Filipin na-tẽngã tʋʋma, la tũu ne b meng kosgo.    

Yɩɩ ne dekre l°2009-921/PRES/PM/MAECR/MEF b sẽn dɩk yʋʋmd 2009, yʋʋm-

sar kiuud rasem 31 daar la b wilg Burkĩna Faso Kõnsila wã sẽn be Maniy wã 

pakre, n kell n yãk a Mise Robɛɛr K. GOYUTAY, sẽn tũ ne dekre l°2009-

922/PRES/PM/MAECR/MEF b sẽn dɩk yʋʋmd 2009, yʋʋm-sar kiuud rasem 31 

daar tɩ b lebg kõnsilli.     

B tʋʋmdã maaneg yʋʋm 14 poor Burkina Faso, Mise Robɛɛr K. GOYUTAY 

wilgame tɩ b na n yalsa b tʋʋmã, tɩ bala b laafɩ wã ka waoog ye.. 

Dekre-kãngã rɩkrã yaa sẽn wilg tɩ b yalsa Burkĩna Faso Kõnsillã sẽn be Maniy 

sẽn ya Filipin na-tẽngã tʋʋma, wala dekre l°2003-283/PRES/PM/MAECR b sẽn 

dik yʋʋmd 2003, sigr kiuug rasem a 9 raar sẽn kẽed ne Burkĩna Faso kõnsill sẽn 

be tẽn-taag tʋʋmd noy yalsgo.. 

I.5. TẼN-TÕRÃ ZEMS-N-TAAR BAOOBO, LA NIMBÃAN-ZOEER 

TƲƲM SIGLGU MINISTƐƐRÃ ZĨIGẼ.  

Tigsga-rãmb rɩka dekre, Burkĩna Faso sasa-sasa rapoor a nii soabã zugu, sẽn 

kẽed ne welgr buud toay toay fãa b sẽn maand pagbã menesg no-sɩɩr (sedr-n-

taare) sẽn boond tɩ Sedeyeyɛfã (SEDEF) b sẽn gãnegã.   

Burkina Faso sak n deega welgr buud toay toay fãa b sẽn maand pagbã menesg 

no-sɩɩr(sedr-n-taare) b sẽn gãneg yʋʋmd 1984, sɩpaolg kiuug rasem 18 raarã, ne a 

noy-ganegds sẽn pa tɩlae, b sẽn dɩk yʋʋmd 2005, sẽoog kiuug rasem 26 daarã. 

Sedr-n-taarã sakr loogr poore, la wala  sẽn segd (zems) ne sedr-n-ta-kãng koɛɛg 

18 wã, tõnd tẽngã rɩka sard t’a na maana rapoor kademsã, tẽngã zãabo, laogã 

koglgo, bʋ-kaoor la vɩɩm-n-taar wɛɛngẽ nao-kẽn zugu, sẽn kẽed ne welgr buud 

toay toay fãa b sẽn maand pagbã menesg yʋʋm a 4 fãa pʋgẽ,      .  

B tũu Sedeyeyɛf (SEDEF) rapoor-rãmbã no-kʋmbds, n gʋls b sasa-sasa rapoor a 

nii soabã. Rapoor-kãng wilgda sẽn pʋgdã :    

- Nao-kẽn toor zall sẽn tar tɛka, sẽn na tõog n boog welgr buud toay toay b 

sẽn maand pagbã ne kom-pugli wã ;   

- Tʋʋm sẽn na n zab ne rogem-n-mikã manesem wẽnsã ;  

- Nao-kẽn sẽn na n zab ne pagbã lebgo, la b kɩtd tɩ b koosd b mengã ; 

- Bũmb nins fãa b sẽn paame, sẽn kẽed ne pagbã kẽes-n-meng tẽngã zãabẽ 

la nin-buiidã vɩɩmẽ, Burkina Faso la zãmaan-zẽmse ;  

- Nao-kẽn b sẽn gãneg n na paas pagbã laog baoog pãnga ; 

- Bũmb wʋsg b sẽn maan sẽn na yɩlẽ n sõng tɩ zem-taar zĩnd laloa taoore, 

nin-buiid vɩɩm-n-taare, ne beergr la sɩbgr wɛɛngẽ.   

Tigsga-rãmb wilga minisr nins sẽn get-b seb-kãng (dosiye-kãng) yellã, tɩ b maan 

b tõe fãa, n taas Burkĩna Faso sasa-sasa rapoor a nii soabã sull ning sẽn get-a 

welgr buud toay toay fãa b sẽn maand pagbã menesgo.     

I.6. LAAFƖ WÃ MIISTƐƐR YĨNGA   

Minisr-rãmbã tigsg sulg n gesa sẽn yɩl toasg sɛb a yiibu (02).  

Pipi sẽn yɩl toasg sebrã kẽeda no-saagds a yiib b sẽn dɩk n le maneg n paas sull 

sẽn get tʋm tɩ zemsg zĩnd tɩpgã la laafɩ wã wɛɛngẽ tɩ wẽng maaneg ra wa kẽ, tɩ b 

boond koɛɛg tɩ Seyeyɛrɛs (CERS) asãmble zenerallã neb manda-rãmbã, la b kõ 

ned a to tõog t’a lebg asãmble zenerallã neda.. 

No-bãmbã gãnegr yɩ sabab tɩ b tõog n paas neb tãab (3) manda yʋʋm sõor la b 

kɩt tɩ ned a ye yɩ Seyeyɛrɛs (CERS) asãmble zenerallã neda, tɩ tũ wa noor limor 

536/PRES/PM/MS/MESSRS b sẽn dɩk yʋʋmd 2022, sɩpaolg kiuugu, rasem 21 

daare, n  luglg sul-kãngã, sẽn get tʋm tɩ zemsg zĩnd tɩpgã la laafɩ wã wɛɛngẽ tɩ 

wẽng maaneg ra wa kẽ wã  

Sẽn yɩl toasg sebr a yiib soabã kẽeda nebã tɩpg zaalem, la laafɩ tʋʋm-noy sẽn 

gilgd Burkĩna Faso n tɩpdẽ ne zirs tɩ b boond ne farend tɩ kilinik mobil.  

Goofneerã bao kilinik mobil-rãmbã sẽn gilgd n tɩpd nin-buiidã. Zir-bãmbã sẽn 

ya tɩbsg zirs na yɩ sabab n sõng Burkĩna nin-buiidã, sẽn yɩɩd fãa tɩ tẽn-kɩremsẽ 

wã neb sẽn pa pẽ tɩpgã zĩis faag-faag wa galen-tẽnsẽ wã. B tɩpgã na tika pagbã 

biisã ne b rog-wʋʋsã, masin-dãmb n na n vɛɛsdẽ la  yõgd foto-rãmbã, n vẽnegd 

bãag sã n beẽ.   

Kilinik mobil-rãmbã paoongã na n sõnga hal wʋsgo, tɩ neb nins fãa tɩpgã yell sẽn 

da ya toog ne-ba, paamd-a naana.   

Yaa yʋʋmd 2024, sẽoog kiuug rasem 25 daare, la tõnd tẽngã naaba, sõnɛgselãas 

di Faso, meng b toor rɩk kilinik mobil-rãmb kʋɩlen-biis n ning laafɩ wã minisr 

nusẽ, n wilg tɩ tʋʋmdã sɩngame, la b modg tɩ nebã paam tɩbsgo.  

No-kãngã rɩkr na n yɩ sabab tɩ kilinik mobil-rãmb sẽn gilgdã, tõog n tʋm Burkĩna 

Faso tõr zĩig fãa, sẽn na n yɩl n tɩ nin-buiidã naongã, yaa n kolg weoog laafɩ wã 

wɛɛngẽ.  

I.7. LOZIND-DÃMBA, LEEBGO, NUG TƲƲMA, ÃNTERPIRIIS-

BÃOONES LA SẼN ZEMS-B MINISTƐƐR ZĨIGẼ     

Minisr-rãmbã tigsg sulg n gesa noy a yiibu (02).  

B rɩka pipi  noorã n kõ sor tɩ tʋʋm-noor ning sẽn get kʋdem kõn menem moog tɩ 

b  boond tɩ vilaaz artino t’a tɩg n  lagem ne tʋʋm-noor a to me sẽn tʋmd kʋdem 

wɛɛngẽ tɩ b boond-a tɩ Siyawo, n lebg tʋʋm-no-yeng n tʋmdẽ.  

Sẽn na n lagem-b  Siyawo wã, yaa Waogdgo, Bobo la Kaya tʋʋm-noya, b sõorã 

yaa a tãabo (3) .Vilaaz artino-kãensã tara zu-loees wʋsg b tʋʋmẽ wã. D sã n na n 

gese, yaa wa :  

- sullã vɩɩm noy kaalem ;  

- ligd sẽn tar n zãad vilaaz artino-rãmbã sẽn ka sekd ye, n paoogdẽ, n kɩtdẽ 

tɩ tʋʋm-gãnegdɩ wã ka pit zãng tɩ tʋʋmã kẽnd goalma;  

- tʋmtʋmdbã kiis ligd yaood pa kẽed zãng ye, sam n be;  

- kʋʋrã la koom fagtiir-rãmb ligd ka yaood ye;  

- vilaaz artino-rãmb teedã, raag ka be boto, bala tõog ka be n na vẽneg la b 

wilg b tʋʋm tɩ raadb yã, tɩ yamleoog kẽ-b tɩ b wa ye.  

No-kãngã rɩkame n na n wa ne toeoong nins sẽn pʋgdã n paam n yidg zu-loeesã :  

- vilaaz artino tarem buud fãa na n kẽe tʋʋm ning sẽn get kʋdemdã ra 

menem tɩ b boond tɩ siyawo tʋʋmẽ t’a naag ne a meng rẽnd  n zã ;  

-  Seyawo n get masã, vilaaz artino-rãmbã kiblg la b zãab yelle;  

- Seyawo tʋʋm-no-bãoones sẽn naag ne vilaas artisano-rãmb tʋʋmã na n 

lugla reezõ-rãmbã pʋsẽ. 

No-kãngã rɩkame n kõ sor la b wilg tɩ  vilaas artisano-rãmbã tõod buud fãa rɩk n 

lagma ne Seyawo rẽnd  masã t’a na n zãada.  

Noorã a yiib soabã rɩk n luglga tʋʋm-noor sẽn na n get ligd baoob la kẽgsg 

yelle, tɩ boond koɛɛg tɩ Fasorayi « FASO RAIL », tʋʋm-no-kãngã tʋʋm yaa tẽrã 

bãens maaneg la tall-b n tuk tẽra soaya. A tara lagem-n-taar tʋʋmã wɛɛngẽ ne 

leta wã.  

Fasorayi « FASO RAIL » tʋlsem takɩ yaa sẽn  na yɩl tɩ tẽrã soay piuug n tõnd 

tẽngã zĩis wʋsgo, n yɩ sabab n woog ligd sẽn yiisd soayã zãab la b manegr yĩnga. 

Rẽ pʋgẽ me, tʋʋm-kãngã na n sõnga Burkĩna Faso nin-buiid kẽnã lebg faag-faag 

ne-ba. Boto me laogã tall n kẽng tẽms bɩ reezõ-rãmb ne taab pʋs na n  lebga 

salgr bala   

Fasorayi tʋʋma :  

- tẽr bãens kudd la b tall n tug tẽr soaya;  

- tẽr soay bãen-pɩʋʋgds kudbu;  

- tẽr soay tʋʋmd teed buud toay-toay kudbu ;  

- tẽr ro-bi maanego.  

Tʋʋmdã daar woglem na n taa kiis 18. B magame tɩ tʋʋm-no-kãngã luglg ligd na 

yika seefa wã ligd sõor 70 000 000 000.  

No-kãngã gãnegr songame tɩ b na n luglg tʋʋm-noor sẽn na n get ligdã baoob la 

kẽgsg yelle, tɩ boond koɛɛg tɩ Fasorayi « FASO RAIL ».  

II.1. Na-zakẽ ministr sẽn get kibay kũuni, rog-n-miki, tena-naaneg la tẽn-kaagr 

yellã, togsa minisr-rambã tɩ tõnd tẽngã neb n kẽng ãnduni wã sull ninga,  sẽn fa a 

kall n get wubrã, baoosgã la rog-n-mikã yelle, tɩ b boond koɛɛg-koɛɛg tɩ Yinesko 

(UNESCO) tigsga,  sẽn zĩnd Ẽnd tẽng a yembr yʋʋr sẽn boond tɩ Niudeli, yʋʋmd 

2024, sẽoog kiuugu, rasem 31 daare. Tigsgã naoor 46 la woto.  

Yɩɩ seg-kãngã pʋgẽ la gʋrensã na-yir Tebele, paam zu-noog tɩ b naag-a ne dũni 

wã yel-bɛdã sʋka,  rog-n-mikã wɛɛngẽ.  

Sɛkã zĩigẽ b kõo Burkĩna Faso rãmbã saglse,  sẽn na yɩl tɩ b  tõog n zã Tebele 

na-yirã t’a tall piuug la ziiri, tɩ Burkĩna Faso la zamaan-zẽng-rãmb wat n getẽ. 

Ad saglsã la woto:  

- n sigl n  ges tɩ b sẽn da zoe n maan tʋʋm niisã bɩ koglg-ba, yaa wa nagsgã 

la bũmb a taab sẽn ya yel-kʋda, la b ra yĩm yaoolem yɛlã sẽn ya paal me 

yidgr be ye;  

- n maan gũusg ne minim-paalã la te-paalã tall n tʋm  meebã wɛɛngẽ;  

- n ges n tũ nao-kẽn n tõog n  yãk Tebele na-yirã tʋʋmd zãada.  

II.2. Na-zakẽ minisr sẽn ya minisr ning sẽn geta  tʋntʋmdba, la tẽn-tõrã nin-

buiid vɩɩm-n-taar koglgo, sẽn ledg bʋ-kaoore, ninsaal yel-sɛgdɩ waoogre, tʋʋm-

noy kiblgu, la tõog tʋʋmd teed gũub minisri bala b pa pẽ yambẽ wilga bũmb 

ning depite-rãmbã sẽn tʋm sẽn sɩng ne yʋʋmd 2022 sɩpaolg kiuug rasem 11 n 

tãag yʋʋmd 2024 sẽoog kiuug rasem 20 daare, b segtaabã pʋga.  

pipi sɛkã yɩɩ yʋʋmd 2022, sɩpaolg kiuugu, rasem 11 daare. Yaa seg-kãng pʋgẽ la 

b kõ depite-rãmbã fãa  b manda naam tõogo, la  b yãk b taoor soaba,  n  kell n 

yãk neb toor zalle, zĩndg-b tɩ na n gʋls b sullã vɩɩm so-tũuds sẽn tog n yɩ a soaba. 

Sul-kãng tʋʋmã biis poore, n wa ne depite-rãmbã rɩk sadr limor 003-2022/ALT, 

yʋʋmd 2022, sɩpaolg kiuugu, rasem14 daar n wilg tɩ b na n deega noyã la b tũ-

ba. 

Yʋumd 2022, sɩpaolg kiuugu, rasem 11 daarã n tɩ tãag yʋʋmd 2024 sẽoog 

kiuugu, rasem 20 daare, depite-rãmbã tʋme n paam n gãneg laloa-saagds 66, 

laloa a ye, b sasa-sasa fãa segsã pʋgẽ, tɩ laloa-saagds a tãab nan ket  sorẽ .  

Yʋʋmd 2022 wã n tãag woto, yaa laloa-saagds 64 la b sak n deeg bãmb 66 pʋgẽ, 

tɩ b 17 nan yɩ rõanda yʋʋmd 2024, sẽoog kiuugã rasem 20 tɛka.  

Sẽn sɩng ne rẽ n tãag sasa-kãngã depite-rãmbã sulg n gesame n vaees goofneer 

tʋʋm bãmba:  

- Peremiye minisrã koees kũun nin-buiidã sẽn goofneer tʋʋm na-kẽn-

yalemse;  

- goofneerã sogs sẽn kẽed koe-kõtsã vẽnegre;  

- kibay sẽn kẽed goofneer tʋntʋmd-rãmbẽ;  

- depite-rãmb vaeesg tʋʋma ;  

- yidgr la bãanem baoob yĩng tʋʋm-gãnegdɩ tɩ boond tɩ Peyayɛsde (PA-SD) 

wilgri.  

Sẽn kẽed ne tẽngã nug-gãagẽ la a na-kẽn-yalemse, peremiye minisrã sẽn wilg 

nin-buiidã, rẽ yɩɩ bũmb b sẽn maan-a noor a yiibu, dẽenem soabã yɩɩ sig-noy 

kiuugu, rasem 30 daare, tɩ yaoolem soabã yɩ yʋʋm-sar kiuug pipi daare, fãa yɩɩ 

yʋʋmd 2023 pʋga. 

III. NEB TƲƲM TAOOR LƲƖƖSGO  

III.1. B SẼN DƖK NED FÃA N LƲƖƖS TƲƲMD TAOORE, NED FÃA 

A. PEREMIYE MINISR TƲƲM ZĨIGẼ  

- A Mise Barke Ibrahima TALL, Mle 111 486 E, Sẽn ya Komisɛɛr 

diviziyonɛɛrdepolɩɩs, paama naam n lebg tʋʋm-noor sẽn sigind n yel sẽn 

wat buud tɩɩm tɩ boond koɛɛg tɩ Seyɛnseyɛmpeyɛɛr (CN-CMAPR) tʋʋmd 

sekretɛɛr permana.   

B. KIBAY KŨUNI, ROG-N-MIK KOGLGO, TE-NAANEGO, LA TẼN-

KAAGR MINISTƐƐR ZĨIGẼ  

- A Mise Zita Daniyɛll BÕNZI, Mle 247 621 F, sẽn ya sĩnma tʋʋm-mit-

kãaga, paama naam n lebg tʋʋm-noor sẽn get kibay kɩtb tʋʋm-noy sẽn 

tʋmd b mensẽ teelg ligd-tigsdim tʋʋmd taoor soaba;   

- A Mise Pazuknaam Zãmbatist WEDRAOOGO, sẽn ya sĩnim maanda, 

paama naam n lebg Tʋntʋmd yel-gɛta ;  

- Madaam Siye BOORO, Mle 226 362 C, Sẽn ya sĩnma tʋʋm-kibinda, 

paama naam n lebg Gãnzurg porvẽes rog-n-miki, te-naaneg la tẽn-kaaagr 

tʋʋmd taooor soaba.   

C.  LAOG KẼGSGO, NE A TALL-N-TƲM LA YIDGR SOAY BAOOB 

MINISTƐƐRE 

- A Mise Bagtelemi DABRE, Mle 44 066 W, sẽn ya lampo reesg tʋʋmd 

ẽnspɛktɛɛre, paama naam n lebg tʋʋm-noor sẽn get laogã zãab kaoreng 

zĩig tɩ boond tɩ Enarɛf(ENAREF) taoor soaba ;  

- Madaam Rozind TIYENDRBEOOGO, Mle 294 362 D sẽn ya leta ligd 

roog tʋʋmd ẽnspɛktɛɛre, paama naam n lebg Maang reezõ logto-yi-kaseng 

lidgd-zãada;  

- A Mise Kulogɛya Hameed WATARA, Mle 322 785 R, sẽn ya Komisɛɛr 

depolɩɩs, paama naam n lebg tẽn-tõrã sull  sẽn get ligd tall-n-tʋm kibay 

kiblg yell tɩ b boond tɩ Sãntif (CENTIF) sullã neda;  

- A Mise Kulodgɛya Hameed WATARA, Mle 322 785 R, sẽn ya komisɛɛr 

de polɩɩs, paama naam n lebg tʋʋm-noor sẽn get ligd wɛɛngẽ kibay kũun 

soog taoor soaba.  

D. YÕ-KOGLG LA BÃANEM MINISTƐƐRE  

- A Mise Wẽndenmanegde Emanwɛll ZÕNGO, Mle 227 558 S, Sẽn 

Komisɛɛr diviziyonɛɛrdepolɩɩs, paama naam n lebg tʋʋmd zĩig taoor 

soaba; 

- A Mise Ameed WEDRAOOGO, sẽn ya ofisiye, paama naam n lebg 

Sekretɛɛr zeneralle;  

- A Mise Amadu WEDRAOOGO, Mle 227 573 T, sẽ ya Komisɛɛr de 

polɩɩs, paama naam n lebg Tʋntʋmd yel-gɛta.  

E. KOOB TƲƲMA, LA KOOM PƲGẼ LAOG KOGLG MINISTƐƐR 

ZĨIGẼ 

- A Mise Musa Sɛrz DAWO, Sẽn ya tẽn-kɩrems yidgr tʋʋm bãng-kãaga, 

paama naam n ledga a Mise Isa SAWADG zĩigẽ n lebg Tʋntʋmd yel-gɛta;   

- A Mise Sɛrz Sulɛmaan KAABRE, Mle 48 275 J, sẽn ya kadeng 

tʋmtʋmda, naam n lebg Tʋntʋmd yel-gɛta ;   

- A Mise Emiliyã Ilris Emanwɛll Yiso BAKONE, Mle 288 546 C, sẽn ya 

- Gʋʋlg tʋʋm-mita, paama naam n lebg Tʋntʋmd yel-gɛta, n paas b sẽn da 

zoe n ya tʋʋm-noor sẽn ya rũmsã zĩ-wãbens kolg tʋʋm-gãnegr moend 

taoor soaba ; 

- A Mise Salifu KÕNFE, Mle 224 209 R, sẽn ya koob tʋʋm sagenda, 

paama naam n lebg  Gurma porvẽesã koob tʋʋma, la koom pʋgẽ laog 

koglg tʋʋmd taoor soaba ;  

- A Mise Valẽtẽ BAKALA, Mle 207 387 P, sẽn ya koobã tʋʋm sagenda, 

paama naam n lebg Kodugu tẽn-kɩrems yẽegr sãntre, tɩ b boond-a koɛɛg tɩ 

Sepeyɛɛr (CPR) taoor soaba .  

F. LAAFÃ YEL GESG MINISTƐƐRE ZĨIGẼ  

- A Mise Patiriis TOWE, Mle 44 092 G, sẽn ya liise la kolɛɛs-rãmb karen-

saamba, paama naam n lebg sull sẽn get tʋm tɩ zemsg zĩnd tɩpgã la laafɩ 

wã wɛɛngẽ tɩ wẽng maaneg ra wa kẽ tɩ b boond koɛɛg tɩ Seyeyɛrɛs 

(CERS) asãmble zenerallã neda, la b na n dɩ b pipi manda yʋʋm a tãabo, 

karen-bi-bɛd kaorengo, baoosgo, la bãng-paal baoob ministɛɛr yĩnga.  

B yãka neb nins sẽn pʋgdbã n kõ-b tõog tɩ b lebg sull sẽn get tʋm tɩ zemsg 

zĩnd tɩpgã la laafɩ wã wɛɛngẽ tɩ wẽng maaneg ra wa kẽ tɩ b boond koɛɛg tɩ 

Seyeyɛrɛs (CERS) asãmble zenerallã neba. La b zoe n ya b manda a yiib 

soab la woto, tɩ b tog maan yʋʋm a tãab masã. 

Karen-bi-bɛd kaorengo, baoosgo, la bãng-paal baoob ministɛɛre:  

- A Mise Koane Magsim DRABO, Mle 29 603 M, sẽn ya bãngr baoosg 

tʋʋmd taoor soaba.  

Bʋ-kaoore, ninsaal yel-sɛgdɩ waoogre, tʋʋm-noy kiblgu, la tõog tʋʋmd teed gũub 

ministɛɛre:  

- A Mise Laandaoogo Wusmaane Oliviye WEDRAOOGO, Mle 30 680 Z,  

- Sẽnn ya yel-segdɩ wɛɛngẽ sagenda.. 

Laafɩ wã ministɛɛr yĩnga :   

- A Mise Alfõos WEDRAOOGO, Mle 96 951 D, sẽn ya bã-piuugdum 

logto-kasenga.  

G. LOZIND-DÃMBA, LEEBGO, NUG TƲƲMA, ÃNTERPIRIIS-

BÃOONES LA SẼN ZEMS-B MINISTƐƐR ZĨIGẼ  

- A mise BALBONE paga, a Madaam Wẽndpʋɩɩr NIKIEMA, Mle 280 

439 E, sẽn ya laog wɛɛngẽ tʋʋm sagenda, paam naam n lebg ãntrepiriis-

rãmb tʋʋmd piuugr kũun taoor soaba.  

H. KAREN-BI-BƐD KAORENGO, BAOOSGO, LA BÃNG-PAAL 

BAOOB MINISTƐƐR ZĨIGẼ 

- A Mise Sibri SAWADGO, Mle 98 044 W, Sẽn ya kadeng tʋʋm-kibinda, 

paama naam n lebg bãngr baoosg yel-gɛta.   

I. GALEN-TẼNS MEEB TƲƲM LA ZAG-GÃAS MINISTƐƐR ZĨIGẼ 

- - A Mise Wẽndkũuni Eme Apolineer YELYAOORE, Mle 216 160 G, 

sẽn ya ligd tʋʋm-noy tʋʋm-kibinda, paama naam n lebg tẽn-tõrã tʋʋm-

noor sẽn get meebã ligd tall-n-tʋm yell tɩ b boond koɛɛg-koɛɛg tɩ 

Oyɛnseyase (ONC-AC) taoor taoor soaba. 

III.2. KÕNSƐY DADMINISRASÕ TƲƲM ZĨISẼ TAOOR REEGRE 

Minisr-rãmbã tigsg pʋga, b zĩndame n sulug n bal n yãk neb n lʋɩɩs Kõnsey 

dadminisrasõ-rãmbã tʋʋm taoore : 

- Leta tʋntʋmdb sõng-n-taar ligd tigsg koglg sẽn boond tɩ Karfo (CARFO), 

tẽn-tõrã ligd-tigsg koglg bãas tɩpsg yĩng bɩ Senamu (CNAMOU), la Kees 

naseonall de sekirite sosɩyall sẽn ya nin-buiid vɩɩm koglg baoore, 

ministɛɛr ning sẽn get-a tʋntʋmba, la tẽn-tõrã nin-buiid vɩɩm-n-taar koglg 

yell  yʋʋr yĩnga ; 

- te-naanego, reem bɩ gesre, la koees kelgr tʋʋm-noor sẽn boond tɩ Senaza 

(CENAZA), kibay kũuni, rog-n-mik koglgo, te-naanego, la tẽn-kaagr yell 

gesg ministɛɛr yʋʋr yĩnga ; 

- laog zãab zãmsg zĩig sẽn boond tɩ Enarɛf (ENAREF), la tẽn-tõrã reem 

yaar tʋʋm-noor tɩ b boond koɛɛg tɩ Lonabe (LONAB), laog kẽgsg ne a 

tall-n-tʋm, la yidgr soay baoob yellã ministɛɛr yʋʋr yĩnga ; 

- Dumu Ka Fa (DKF) ligd tigsg baoore, koob tʋʋma, gʋʋlgo, la koom pʋgẽ 

bõn-vɩɩlɩ koglg ministɛɛr yʋʋr yĩnga ; 

tẽn-tõrã vɩɩm-n-taar wɛɛngẽ tʋʋm zãmsg zĩig tɩ b boond tɩ Iyɛfteyɛs 

(INFTS), nimbãan-zoeer tʋʋm siglgu, la tẽn-tõrã zems-n-taar baoob 

ministɛɛr yʋʋr yĩnga ; 

- Reezõ-rãmb pʋsẽ logto-yi-kãsems b sẽn tilg tɩ be Zĩnyãre, (CHR-ZNR), 

Kʋdgo, (CHR-KDG), Bãnfora (CHR-BFR), la Tʋntʋmdbã laafɩ yell gesg 

zĩig sẽn boond koɛɛg-koɛɛg tɩ Owɛste (OST), (CHR-ZNR), laafɩ wã 

baoob ministɛɛr yʋʋr yĩnga ; 

- tẽn-tõrã tʋʋm-noor sẽn get bugum paoong tʋʋm yelle, la a sõmblem paasg 

b sen boond tɩ Anere (ANEREE), la Burkĩna tẽng-gãongã tẽngr la a zug 

baoosg tʋʋm-noor sẽn boond tɩ Bimizɛɛb (BUMIGEB), kʋʋrã wã, tẽn-

gãongã tẽngr la a zug laog yellã gesg ministɛɛr yʋʋr yĩnga ; 

- tʋʋm-no-sak sẽn get sõngr sẽn kẽed ne karen-bi-bɛd vɩɩm pʋgẽ yɛl yelle, 

Senu (CENOU), karen-bi-bɛd kaorengo, baoosgo,  la bãng-paal baoob 

yell ministɛɛr yʋʋr yĩnga ; 

- Site-rãmbã zãab tʋʋm-noor, Sezesi (CEGECI), galen-tẽns meeb tʋʋma, 

zĩis la zag-gãas yell gesg ministɛɛr yʋʋr yĩnga.   

Minisr-dãmbã sẽn zĩndã b le yãka neba, n lʋɩɩs tẽn-tõrã vɩɩm-n-taar wɛɛngẽ tʋʋm 

zãmsg zĩig b sẽn boond tɩ Iyɛfteyɛs (INFTS), n paas Bãnforã logto-yi-kãasengã 

kõnsey dadminisrasõ-rãmb tʋʋm taoore 

  

A. MINISTƐƐR NING SẼN GET-A TƲNTƲMDBA, LA TẼN-TÕRÃ 

NIN-BUIID VƖƖM-N-TAAR KOGLG YELLÃ ZĨIGẼ  

Minisr-dãmbã tigsg  gãnega  noy a tãabo (3). 

 

Pipi noorã pʋgẽ, b yãka a Mise Sɩdnooma Blɛɛz Marsiyall WEDRAOOGO, 

sẽn ya so-da-naaba, Ofisiye, t’a reeg a Mise Zã Baptist PARKƲƲDA zĩiga, n 

lebg tʋʋm-kibind Leta yʋʋr yĩnga, n tʋm ministɛɛr ning sẽn get-a yõ-koglo, 

soda-kʋd bɩ ãnsiyẽ kõmbatã-rãmb tʋʋm pʋgẽ, Leta tʋntʋmdb sõng-n-taar ligd 

tigsg koglg sẽn boond tɩ Karfo (CARFO) kõnsey dadminisrasõ tʋʋm zĩigẽ wala 

tʋʋmã taoor soaba, tɩ wakat b sẽn yãk n kõ-a, a pipi tʋʋma yĩng ra yosg yʋʋm a 

tãab (3) ye.  

 

No-rɩkdg a yiib soabã gãnegr pʋgẽ, b sulugame n ges, la b lebsa a Mise Ɛrnes 

di Abdulay WEDRAOOG a tʋʋm zĩigẽ wala tʋʋm-kibinda, tẽn-tõrã ligd-tigsg 

koglg bãas tɩpsg yĩng sẽn boond tɩ Senamu (CNAMOU) kõnsey daminisrasõ 

tʋʋm pʋgẽ, t’a na n dɩk yʋʋm a tãabo (3), n deeg tʋntʋmdbã pa-sak-kɛgr sul zĩig 

n tʋm a pipi manda wã tʋʋma.   

 

No-rɩkdg a tãab soabã kõ a Mise Wẽndpãnga Ameed WEDRAOOG tõogo, t’a 

na n dɩk yʋʋm a tãabo (3) tɩ yɩ a pipi manda, n deeg a MISE Inuusa NAANA 

zĩig n lebg tʋʋm-kibinda, n tʋm tʋntʋmdbã pa-sak-kɛgr sul yʋʋr yĩnga, a kõnsey 

dadminisrasõ tʋʋm pʋgẽ. 

 

B. MINISTƐƐR NING SẼN GET-A KIBAY KŨUNI, ROG-N-MIK 

KOGLGO, TE-NAANEGO, LA TẼN-KAAGR YELLÃ ZI1IGẼ 

Tisgã rãmb gãnega noy a yiibu (2). 

 

Pipi noorã  pʋga, b yãka neb nins yʋy sẽn pʋgdã, n kõ-b naam tɩ b lebg 

tʋʋm-kibindb sẽn na n tʋmd leta wã yʋʋr yĩnga, te-naanego, reem bɩ gesre, 

la koees kelgr tʋʋm-noor sẽn boond tɩ Senaza (CENAZA) kõnsey 

dadminisrasõ wã tʋʋm pʋgẽ, tɩ b pipi manda ra yõsg yʋʋm a tãab (3) ye.. 

TƲƲM-KIBIND SẼN TƲMD LETA YƲƲR YĨNGA 

Ministɛɛr ning sẽn get-a kibay kũuni, rog-n-mik koglgo, te-naanego, la tẽn-

kaagr yellã zĩigẽ : 

- A Mise Yirmalɛ Frederik SOME, matrikill 98 284 G, sẽn ya sagend n be 

kibay kɩsg tʋʋm pʋgẽ, a bãng-baoosg la a tʋʋm-minim wɛɛngẽ. 

 

TƲƲM-KIBIND SẼN TƲMD TE-NAANEGO, REEM BƖ GESRE, LA 

KOEES KELGR TƲƲM-NOOR SẼN BOOND TƖ SENAZA (CENAZA), 

WÃ TƲNTƲMDB YƲƲR YĨNGA  

- A Mise Diyedone BAZEMO, matrikill 11 13 032 A, sẽn ya tʋʋm-mita. 

 

No-rɩkdg a yiib soabã lebsda neb yʋy sẽn pʋgdã b tʋʋm zĩisẽ, tɩ b n a dɩk 

yaoolem yʋʋm a tãab (3) n yɩ tʋʋm-kibindba, n tʋm te-naanego, reem bɩ gesre, la 

koees kelgr tʋʋm-noor sẽn boond tɩ Senaza (CENAZA) kõnsey dadminisrasõ wã 

tʋʋm pʋgẽ. 

 

TƲƲM-KIBIND SẼN TƲMD LETA YƲƲR YĨNGA 
 

Ministɛɛr ning sẽn get-a lozind-dãmba, leebgo, nug tʋʋma, ãnterpiriis-

bãoones la sẽn zems-b yellã zĩigẽ : 

- A Mise Brɛma BAZÕNGO, matrikill 212 300 N, sẽn  ya laog kẽgsg 

tʋʋm zĩigẽ sagenda. 

 

TƲƲM-KIBIND SẼN TƲMD YAM TƲNTƲMDB TEED KOGLG SUL 

YƲƲR YĨNGA 

 

Sull sẽn get-a sɛb-gʋndbã yel-segdɩ yell zĩigẽ, Bebedeya (BBDA) : 

- TARWOOR buud paga a Selɛstind SU, matrikill 06 150 671, sẽn ya  

sõngd n be kẽes-m-menga, la kibay wilgr tʋʋm zĩigẽ. 

 

 

 

 

C. MINISTƐƐR NING SẼN GET-A LAOGÃ KẼGSGO, NE A TALL-N-

TƲM YELLÃ ZĨIGẼ 

 

Tigsgã rãmb zĩndame n bale, la b gãnega noy a yiibu (2). 

 

Pipi no-rɩkdgã pʋgẽ, b yãka a Mise Ardzũma Kĩnta TARWOORE,                             

matrikill 261 242 J, sẽn ya Leta tʋntʋmd sẽn nan be zãmsg zĩigẽ n kõ tõogo, t’a 

na n deeg karen-biisã zĩiga, n dɩk wakat ning b sẽn kõ t’a ya b taoor soabã, n 

lebg tʋʋm-kibind n tʋm Laog kẽgsg tʋʋm-noorã, (ENAREF) kõnsey 

dadminisrasõ tʋʋm pʋgẽ. 

No-rɩkdg a yiib soabã yãk a Mise Ʋsmaan WATARA, matrikill 343 194 H, 

sẽn ya karen-biis te-zãad n kõ tõogo, t’a reeg Leta zĩig n yɩ tʋʋm-kibinda, n tʋm 

Goofneer la minisr-dãmbã tigsis tʋʋm yõgneg tʋʋm yĩnga, tẽn-tõrã loteri, 

Lonabe (LONAB) kõnsey dadminisrasõ tʋʋm pʋga, t’a pipi tʋʋmã wakat zems 

yʋʋm a tãab (3) tɛka. 

 

D. MINISTƐƐR NING SẼN GET-A KOOB TƲƲMA, GƲƲLGO, LA 

KOOM PƲGẼ BÕN-VƖƖLƖ YELLÃ ZĨIGẼ 

 

Tigsgã rãmb saka noor sẽn yãk a Mise Edoaar KABOORE, matrikill 247 184 

L, sẽn ya sagend n be ligdã tʋʋm zĩigẽ, t’a reeg Leta zĩig n yɩ tʋʋm-kibind n tʋm 

ministɛɛr ning sẽn get-a  lozind-dãmba, leebgo, nug tʋʋma, ãnterpiriis-bãoones 

la sẽn zems-b yellã tʋʋm pʋgẽ, Dumu Ka Fa (DKF) ligd tigsg tʋʋm-noor kõnsey 

dadminisrasõ tʋʋm zĩigẽ, n dɩk yʋʋm a tãab (3) tɩ yɩ a pipi tʋʋm wakat sẽn yalse. 

 

E. MINISTƐƐR NING SẼN GET-A NIMBÃAN-ZOEER TƲƲM 

SIGLGU, LA TẼN-TÕRÃ ZEMS-N-TAAR BAOOB YELL ZĨIGẼ 

 

Minisr-dãmbã sulug n gesame, la b saka noy a tãabo (3). 

 

Pipi noorã gãnegr pʋga, b yãka neb nins yʋy sẽn pʋgdã n kõ tõogo, tɩ b na n 

lebg tʋʋm-kibind n tʋm  tẽn-tõrã vɩɩm-n-taar wɛɛngẽ tʋʋm zãmsg sẽn boond tɩ 

Iyɛfteyɛsã (INFTS) kõnsey dadminisrasõ tʋʋm pʋgẽ, tɩ wakat b sẽn yals b pipi 

tʋʋmã  yĩng zems yʋʋm a tãabo (3). 

 

TƲƲM-KIBIND SẼN TƲMD LETA YƲƲR YĨNGA 
 

Ministɛɛr ning sẽn get-a nimbãan-zoeer tʋʋm siglgu, la tẽn-tõrã zems-n-taar 

baoob yellã zĩigẽ : 

- A Mise Isaka Bãngre,  matrikill 55 789 E, sẽn ya ẽspɛktɛɛr n be yam-

wekr tʋʋm zĩigẽ. 

 

TƲƲM-KIBIND SẼN TƲMD KAREN-BIIS YƲƲR YĨNGA 
 

- A Mise Simeyõ KABOORE, Matrikill 218 392 U, sẽn ya karen-biig sẽn 

na n wa lebg vɩɩm-n-taar wɛɛngẽ sagenda, t’a na n dɩk wakat ning b sẽn 

kõ-a t’a yɩ karen-biisã taoor soab n tʋme. 

 

No-rɩkdg a yiib soabã lebsda a Mise Sumayɩɩl ZOROM, Matrikill 82 024 S, 

sẽn ya ẽspɛktɛɛr n be sẽn tar-b komslem b yĩisẽ kaoreng pʋgẽ, tɩ b rɩk yʋʋm a 

tãab (03) tɩ yɩ b yaoolem soaba tʋʋm-no-kãngã pʋgẽ, n deeg Leta zĩig n tʋm 

tʋʋm-noor ning sẽn get tẽn-tõrã vɩɩm-n-taar wɛɛngẽ tʋʋm zãmsg sẽn boond tɩ 

Iyɛfteyɛsã (INFTS) kõnsey kõnsey dadminisrasõ tʋʋm kiblg pʋgẽ. 

 

 

F. MINISTƐƐR NING SẼN GET LAAFƖ YELLÃ ZI1IGẼ 

Minisr-dãmbã sẽn zĩnda, b saka noy a nu (5). 

 

Pipi noorã pʋgẽ, b yãka a Mise Benoa SANON, matrikill 118 894 Y, 

sẽn ya logto-kãseng n be sũurã bãas yell gesg zĩigẽ n kõ tõogo, t’a reeg 

sull ning sẽn get tɩpsgã sõmblem paasg yellã zĩiga, n lebg tʋʋm-kibind sẽn 

na n zĩnd Zinyãr logto-yi-kãsengã kõnsey dadminisrasõ tʋʋm pʋgẽ, tɩ 

wakat b sẽn yals a pipi tʋʋmã yĩng zems yʋʋm a tãab (3) tɛka. 

 

No-rɩkdg a yiib soabã gãnegr pʋgẽ, b yãka a ZÕNG buudã paga, a Fatimata 

Seerik  WEDRAOOGO, matrikill 118 836 C, sẽn ya vɩɩm-n-taar pʋgẽ yɛl gesg 

tʋʋm-kibind n kõ tõogo, t’a reeg Leta zĩiga, n lebg ministɛɛr ning sẽn get-a  

nimbãan-zoeer tʋʋm siglgu, la tẽn-tõrã zems-n-taar baoob yellã tʋʋm pʋgẽ, 

Kʋdg logto-yi-kãseng kõnsey dadminisrasõ tʋʋm-kibinda, n dɩk yʋʋm a tãabo 

(03), tɩ yɩ a pipi manda t’a tʋme. 

No-rɩkdg a tãab soabã yãka neb nins yʋy sẽn pʋgdã n kõ tõogo, tɩ b na n deeg 

leta zĩig n lebg tʋʋm-kibindba, n tʋm bãnfoora logto-yi-kãsengã kõnsey 

dadminisrasõ tʋʋm pʋgẽ, la wakat b sẽn yãk n kõ b pipi tʋʋm yĩng zemsa yʋʋm a 

tãabo (3). 

 

Ministɛɛr ning sẽn get-a laafɩ yell zĩigẽ : 

- A Mise Wẽndkũuni Abdul Aziiz WEDRAOOGO, matrikill 233 950 S, 

sẽn ya logto-kãsenga. 

 

Ministɛɛr ning sẽn get laog kẽgsgo, ne  a tall-n-tʋm yellã zĩigẽ : 

- A Mise Brahima WATARA, matrikill 34 826 H, sẽn ya ẽspɛktɛɛr n be 

lampo la tags-rãmb reegr tʋʋm zĩigẽ. 

 

No-rɩkdg a naas soabã yãka a Mise Wẽndkũuni Abdul Aziiz WEDRAOOGO, 

matrikill 233 950 S, sẽn ya logto-kãsenga, n lʋɩɩs-a bãnfoora logto-yi-kãsengã 

konsey dadminisrasõ tʋʋm taoore, t’a na n dɩk yʋʋm a tãabo (3), tɩ yɩ a pipi tʋʋm 

wakato. 

No-rɩkdg a nu soabã tũusa neb nins yʋy sẽn pʋgdã n kõ tõogo, tɩ b yɩ tʋʋm-

kibindba, n tʋm tʋntʋmdbã laafɩ yell gesg tʋʋm zĩigẽ (OST), a kõnsey 

dadminisarasõ tʋʋm pʋga, tɩ b pipi manda wã ra yõsg yʋʋm a tãab (3) ye. 

 

TƲƲM-KIBIND SẼN TƲMD LETA YƲƲR YĨNGA 
 

Ministɛɛr ning sẽn get-a goofneer tʋntʋmdba, la tẽn-tõrã nin-buiid vɩɩm-n-

taar koglg yellã zĩigẽ : 

- A Mise Nuufu SAVADGO, matrikill 278 899 G, sẽn ya sagend n be 

tʋntʋmdbã kiblg tʋʋm zãab pʋgẽ. 

 

TƲƲM-KIBINDB SẼN TƲMD TẼN-TÕRÃ LAGEM-N-TAAR SULL 

NING SẼN GET TƲƲMÃ KIBGL YƲƲR YĨNGA 

- A Mise Sigibu Marsɛll YÃMBWEOOGO, sẽn ya tʋʋm-noor sẽn get laafɩ 

koglg yelle, Health coversure SA/SONAR Assurance, tʋʋm taoor soaba ; 

- A Mise Saga Abdul Kadɛɛr GÃNSÕORE, sẽn ya WẽndKũuni 

bãnk Ẽnternaseonall (WBI) tʋʋm kiblg taoor soaba, n paas a sẽn da tʋntʋmdbã 

yel-gɛta.  

A. MINISTƐƐR NING SẼN GET-A KƲƲRÃ WÃ, TẼN-GÃONGÃ 

TẼNGR LA A ZUG LAOG YELLÃ ZĨIGẼ 

 

Minisr-dãmbã sẽn zindã, b gãda noy a yiibu (2). 

 

Pipi noorã lebsda a Mise Musa ZÕNGO, matrikill 231 033, sẽn ya tʋʋm 

sõmblem baoob ẽnzeniyeer, t’a reeg tʋntʋmdbã zĩig n yɩ tʋʋm-kibinda, n tʋm 

tẽn-tõrã tʋʋm-noor sẽn get bugum paoong tʋʋm yelle, la a sõmblem paasg b sen 

boond tɩ Anere (ANEREE) kõnsey dadminisrasõ tʋʋm pʋgẽ, n dɩk yʋʋm a tãabo 

(3), tɩ yɩ a tʋm-n-baasg wakato.. 

No-rɩdg a yiib soabã lebsda a YUGBAAR buud paga, a Wẽndengũuda Maryɛt 

MINUNGU, Matrikill 117 291 N, sẽn ya karen-bi-bɛd karen-saamb la vaeesd a 

tʋʋm zĩigẽ, t’a reeg Leta zĩig n yɩ tʋʋm-kibind n tʋm ministɛɛr ning sẽn get-a 

karen-bi-bɛd kaorengo, baoosgo,  la bãng-paal baoob yellã zĩigẽ, Burkĩna tẽng-

gãongã tẽngr la a zug baoosg tʋʋm-noor sẽn boond tɩ Bimizɛɛb (BUMIGEB) 

kõnsey dadminisrasõ tʋʋm pʋgẽ, n dɩk yʋʋm a tãab (3) tɩ yɩ a tʋm-n-baasg 

wakato. 

 

B. MINISTƐƐR NING SẼN GET-A KAREN-BI-BƐD KAORENGO, 

BAOOSGO,  LA BÃNG-PAAL BAOOB YELLÃ ZI1IGẼ 

Minisr-dãmb gãnega noy a tãabo (3). 

Pipi noorã gãnegr pʋgẽ, b yãka a Mise Sulemaan KARÃMBIRI,                                

matrikill 206 914 Z, sẽn ya logto-kãseng n kõ tõogo, t’a reeg a Mise Izayi 

MEDA zĩiga, n lebg tʋʋm-kibind Leta yʋʋr yĩnga, n tʋm tʋʋm-no-sak sẽn get 

sõngr sẽn kẽed ne karen-bi-bɛd vɩɩm pʋgẽ yɛl yelle, Senu (CENOU) kõnsey 

dadminisrasõ tʋʋm pʋgẽ, t’a pipi tʋʋmã wakat b sẽn yals n kõ zems yʋʋm a tãab 

(3) tɛka. 

No-rɩkdg a yiib soabã lebsda a Mise Izak Alasand WATARA, matrikill 

220 406 Z, sẽn ya sagend n be ned buud fãa sẽn ya a soab yel-segdɩ waoogr 

tʋʋm pʋgẽ, t’a reeg Leta zĩig n yɩ tʋʋm-kibinda, n tʋm nimbãan-zoeer tʋʋm 

siglgu, la tẽn-tõrã zems-n-taar baoob ministɛɛr tʋʋm pʋgẽ, a tʋʋm-no-sak ning 

sẽn get sõngr sẽn kẽed ne karen-bi-bɛd vɩɩm pʋgẽ yɛl yelle, Senu (CENOU) 

kõnsey dadminisrasõ tʋʋm zĩigẽ, n dɩk yʋʋm a tãab (3) tɩ yɩ a yaoolem tʋʋm 

wakat sẽn yalse.. 

No-rɩkdg a tãab soabã yãka a Mise Tarwẽndsɛɛga Aymar TẼEDRBEOOGO, 

matrikill 12 100 263, sẽn ya tʋʋm-minim sagend n be tẽn-tõrã reem yaar tʋʋm 

zĩigẽ, (LONAB), n kõ tõog t’a reeg a mise Wonuma MILOOG zĩiga, n lebg 

tʋʋm-kibind n zĩnd tʋʋm-noor ning sẽn get kaoreng la vaeesg tʋʋm ligd tigsg 

yell sẽn boond tɩ Foneerã (FONER) kõnsey dadminisrasõ tʋʋm pʋga, t’a pipi 

tʋʋmã wakat zems yʋʋm a tãab (3) tɛka. 

A. MINISTƐƐR NING SẼN GET-A GALEN-TẼNS MEEB TƲƲMA, 

ZĨIS LA ZAG-GÃAS YELLÃ ZĨIGẼ 

Minisr-dãmbã saka noor sẽn dɩke, n lebsda a Mise Lidovik Teegwẽnd 

MINUNGU, Matrikill 212 293 E, sẽn ya sagend n be tẽngã zĩis manegre, la 

tẽn-kɩrems yidgr tʋʋm pʋgẽ a tʋʋm zĩigẽ,  t’a reeg Leta zĩig n yɩ tʋʋm-kibind n 

tʋm kademse, tʋʋm tõod pʋɩɩbo, la yõ-koglg ministɛɛrã tʋʋm zĩigẽ, Site-rãmbã 

zãab tʋʋm-noor kõnsey daminisrasõ tʋʋm pʋgẽ, n dɩk yʋʋm a tãab (3) tɩ yɩ a 

yaoolem tʋʋm wakat b sẽn yalse. 

 

 

                                                            Goofneer no-rɛɛsa,                      

 

                                                   A Rĩmtalba Zã Emanwɛll WEDRAOOGO                                                           
                                  B paama waoor kũun sẽn tɩ yɩɩd a taab b tʋʋm yĩnga 

 


